
tveir stovnar, sum eru lagdir 
saman.

–Myndamálið í bú­merk­­
inum er opinleiki, fleksi­
bilitetur, interaktivitetur og 
karmurin um tað fjølbroytta 
innihaldið. Kjarnin í bú­merk­
inum er í veruleikanum tað, 
sum ikki er har. Ella tað 
sum kann verða skapt innan 
fyri breiðu karmarnar hjá 
Kringvarpi Føroya, siga 
Allan Dalsgaard frá fyri­
tøkuni ReproZ, sum hava 
staðið fyri verkætlanini.

Reyði liturin
Margfeldi og fjølbroytni eru 
lyklaorð hjá Kringvarpinum, 
og í litavalinum hjá Kringvarp­
inum kemur hetta til sjóndar 
á sjónvarpsskíggjanum. Tó 
er neyðugt, at stovnurin hev­
ur ein grundlit, sum verða 
nýttir til eitt nú búmerki og 
prentlutir, siga tey í ReproZ, 
og halda fram,

– Vit valdu ein djúpan 
myrkareyðan lit, sum er 
heitur, og sigur frá lívi 
og dynamikki. Tað hevði 

verið nærliggjandi at valt 
ein neutralan lit, fyri at 
undirstrika Public Service 
funksjónina hjá Kringvarp­
inum, men slíkur hugsunar­
háttur er ein farin tíð. Tó at 
Kringvarpið er ein Public 
Service stovnur, er hann í 
kapping við privatar miðlar 
og skal skilja seg út, sigur 
Allan Dalsgaard. Og hann 
greiðir frá, at tað er fyritøkan 
hjá teimum, sum í felag hevur 
arbeitt seg fram til úrslitið, 
men at tað er íslendingurin 
Birgir Már Sigurðsson, sum 
hevur teknað búmerkið. At 
umboða áhugamálini hjá 
kringvarpinum í tilgongdini, 
hevur arkitekturin Eyðun 
Eliasen samstarvað við 
ReproZ. 

Skriftin
Sambært ReproZ eitur 
skriftsniðið hjá Kringvarpi 
Føroya Rotis. Rotisfamiljan 
inniheldur fýra høvuðssnið, 
og Kringvarpið nýtir trý 
teirra. Rotis Semi Serif, 

Rotis Sans Serif og Rotis 
Serif.

Í búmerkinum er sniðið 
Rotis Semi Serif nýtt. Hetta 
sniðið hevur ein framtíðar­
dám, og er kanska eitt eindømi 
í skriftsniði, tí seriffarnir, 
”føtirnir”, á stavunum bert 
eru í erva á skriftini. Mest 
nýtta skriftsniðið er Rotis 
Sans Serif. Henda skrift er 
neutral, og liðilig. Egnar 
seg væl á prenti, á skeltum 
og ikki minst á sjónvarps­
skíggjanum. Rotis Serif 
verður nýtt til breyðtekst, 
einamest á brøvum o.ø. 
prentaðum tilfari, greiða tey 
frá á ReproZ, 

Heimasíðan
Ætlanin er eisini, at felags 
heimasíðan hjá Kringvarp­
inum skal fara at virka um 
eina tíð. Kringvarpsstjórin 
sigur, at heimasíðan verður 
eitt gott tilboð til brúkarar 
stovnsins, við øllum tí sum 
heimasíðunar bjóða í dag, 
umframt tíðindaportal.


